
1.- CUESTIONS PREVIAS
1.1- Ambito de aplicacién deste documento

As actuaciéns dos veterinarios identificadores autorizados pola Conselleria do Medio Rural e do
Mar dentro do convenio asinado co Consello Galego de Colexios Veterinarios para a identificacion
de animais equinos en Galicia afectan unica e exclusivamente aos animais de crianza e
rendemento que se identifiquen en Galicia.

Porén, como se indicard mais adiante, algunhas xestions pddense realizar tamén sobre animais
identificados por entidades emisoras doutras Comunidades Autdnomas.

1.2.- Definicions de interese

Animais de crianza e rendemento: son os non incluidos nas definicions descritas a continuacion.
Serian os animais “para vida” que non sexan rexistrados.

Animais de abasto

Considérase como animal equino de abasto o que é criado para ese fin. Son por tanto animais
novos, e non se consideran aos efectos deste documento os animais adultos que ao final da sua
vida produtiva son destinados a matadoiro con destino a consumo humano.

No caso dos animais de abasto nados en explotacions clasificadas rexistralmente como de
producién e reproduciéon de carne, con destino a sacrificio con idades inferiores a 15 meses a
Conselleria do Medio Rural e do Mar habilitou un sistema de identificacidn oficial consistente nun
crotal auricular_electrénico. Estd establecido que o titular/propietario do équido presente na
Oficina Agraria Comarcal (OAC) correspondente & explotacién de nacemento, a sua solicitude de
identificacion mediante un modelo normalizado dispofiible nas OAC. Tanto a subministracién dos
crotais electronicos como a emision, no seu caso, do Documento de ldentificacién Equina (DIE)
seran realizadas polas OAC correspondentes. Polo tanto, debe quedar claro que os veterinarios
autorizados para a identificacién de équidos de crianza e rendemento non intervefien en ningun
momento na xestién da identificacion dos animais de abasto segundo o definido neste documento
e por tanto estes animais non se identificaran a través de SIREGAL.

Como informacion, indicar que nestes animais de abasto, se son destinados directamente ao
matadoiro desde a explotacion de nacemento cunha idade inferior a 12 meses, non é necesario a
expedicion dun DIE (moverianse sé co crotal electrénico e autorizacion oficial de traslado). No resto
de casos, ademais do crotal electrénico o animal debera posuir o citado DIE (neste caso tratase dun
DIE simplificado emitido polas OAC e distinto do emitido a través de SIREGAL).

Na solicitude de identificaciéon de équidos con crotal auricular electrénico, o titular solicitante
declara na OAC que ese animal vai a estar destinado a sacrificio como animal de abasto antes dos
15 meses de vida®, e en ningun caso o vai a destinar como animal para vida (crianza e rendemento),
polo que unha vez identificado cun crotal electrénico, non sera posible substituilo por un inxectable
no caso de que o titular pretendera posteriormente cambiar o destino do animal.

1 £ . . , . . o ~ .
E admisible o envio a matadoiro con idades superiores aos 15 meses sempre que teflan sido trasladados a un
cebadoiro antes desa idade.

Polo tanto, o titular/ propietario, debera xa decidir inicialmente o destino que lle queira dar ao
animal: animal de abasto destinado a matadoiro ou ben animal destinado “a vida” (crianza e
rendemento), que en consecuencia serd identificado segundo el sistema que corresponda (crotal
electrénico ou microchip inxectable).

Equidos rexistrados

Son os animais pertencentes as razas puras que contan con libro xenealéxico ou as entidades que
xestionan os cabalos de competicions e concurso.

Para estes animais, tanto a identificacion inicial dos animais como as posibles xestidns posteriores
(cambios de propietario, emisiéon de duplicados, etc), deben ser realizadas polas entidades
emisoras autorizadas das razas ou entidades correspondentes polo que estes animais tampouco
deben ser identificados polos veterinarios autorizados a través de SIREGAL.

As posibles actuaciéns ou informaciéns que puideran demandar outras entidades autorizadas para
a identificacion de équidos rexistrados, como por exemplo a comprobacién de identidade dos
animais, deben entenderse como un servizo clinico externo ao procedemento de identificacion de
équidos de crianza e rendemento e polo tanto non son afectadas pola informacién contida neste
documento nin deben ser reflectidas na aplicacién SIREGAL.

A relacion de entidades emisoras autorizadas para a identificacion equina tanto a nivel estatal

como internacional pddese consultar en:
http://www.magrama.gob.es/es/ganaderia/temas/trazabilidad-animal/identificacion-animal/equidos/

1.3.- Concepto de propiedade / titularidade dos animais

A normativa vixente de aplicacién indica claramente que o responsable da identificacion dos
equinos é o “titular do équido” no momento que a identificacion se tefia que realizar, segundo os
prazos de idade esixibles para realizala (antes de 6 meses desde a data de nacemento ou antes do
31 de decembro do ano de nacemento, podendo elixir o titular a data mais tardia de ambas).
Tamén indica a normativa que é por tanto o titular, o responsable de facer a solicitude de
identificacion do animal ante o organismo emisor do documento de identificacidon equina (DIE).

O titular definese como “calquera persoa fisica ou xuridica que sexa propietaria, posua ou sexa
responsable de coidar ao animal con ou sen fins lucrativos, e a titulo permanente ou temporal,
incluso durante o seu transporte, en mercados ou durante competicidns, carreiras ou actos
culturais”.

Por outra banda, o propietario do équido é “calquera persoa fisica ou xuridica que acredite posuir
un équido como ben material propio e que figure como tal na seccién correspondente do
pasaporte (Seccion lll, de informacion sobre o dereito de propiedade).

Na practica, ha meirande parte dos casos, ambas figuras, titular e propietario, coincidiran na

DOCUMENTO INFORMATIVO SOBRE A IDENTIFICACION EQUINA PARA O CONSELLO GALEGO DE COLEXIOS VETERINARIOS 3



mesma persoa fisica ou xuridica. Porén, existen situaciéns nas que isto non é asi, por exemplo en
cortes de pupilaxe ou nos casos de explotacions equinas que alberguen animais de distintos
propietarios sen finalidade comercial (por exemplo, unha finca onde residan varios animais
propiedade de varias persoas). Moito mais raros seran os casos nos que durante unha competicion
ou un mercado ou transporte, se dea a necesidade de esixir ao titular nese preciso momento a
identificacion obrigatoria dun animal carente dela.

En calquera caso, a normativa vixente de identificaciéon equina indica claramente que “cando o
titular non sexa o propietario do animal, actuara en nome e co acordo da persoa fisica ou xuridica
propietaria”.

1.4.- Significado do Documento de Identificacion Equina (DIE)

O DIE/pasaporte en principio € un_documento estritamente de identificacion animal, non un
documento de acreditacién da propiedade do animal nin da pertenza do animal a unha
determinada explotacion equina (codigo REGA). S6 nos casos nos que a entidade emisora do DIE asi
o esixa, debera facerse constar nel a propiedade do animal.

A Direccion Xeral de Producién Agropecuaria, como entidade emisora responsable para os équidos
de crianza e rendemento en Galicia, ten determinado que no DIE obrigatoriamente figuren, na sua
seccion lll, os datos do propietario do animal no momento da identificacién asi como os datos dos
propietarios sucesivos, se os houbera.

1.5.- Outros

Ante as dubidas plantexadas polos veterinarios identificadores sobre a validez dos distintos tipos
de pasaportes que ata o ano 2010 (data de posta en funcionamento efectiva do actual sistema de
identificacion equina) foron editados polas distintas entidades de razas equinas e de cabalos de
competicion, asi como polas distintas Comunidades Auténomas para équidos de crianza e
rendemento, cdmpre lembrar que a normativa de identificacidén vixente, considera correctamente
identificados a dia _de hoxe agueles animais nados antes do 30 de xufio de 2009 que foran
identificados antes desa data cun documento de identificacién ou pasaporte que cumprira co
formato especificado na anterior normativa de identificacién equina, hoxe derrogada, e que é a

seguinte:

e Para équidos rexistrados: Decision 93/623/CEE da Comisidn, pola que se establece o
documento de identificaciéon (pasaporte) que ten que acompafar aos équidos rexistrados,
modificada pola Decisiéon 2000/68/CE.

e Para équidos de crianza e rendemento: Decision 2000/68/CE, pola que se modifica a
Decision 93/623/CEE e regula a identificacion dos équidos de crianza e rendemento.

Ambas Decisidns atdopanse dispoiiibles na paxina web de SIREGAL. Ante calquera dubida sobre a

validez destes documentos, os interesados poden dirixirse aos servizos veterinarios oficiais das
OAC.

2.- PROCEDEMENTO DE IDENTIFICACION

O Consello Galego de Colexios Veterinarios (ben directamente ou a través dos respectivos colexios
provinciais) serd o encargado da compra, subministracion e da xestidon e control do material de
identificacion utilizado polos veterinarios identificadores autorizados: transpondedor (microchip) e
Documento de ldentificacién Equina (DIE), basicamente.

A aplicacion informatica SIREGAL (Sistema de identificacién e rexistro equino de Galicia, www.
siregal.org), é a ferramenta para a xestion da identificaciéon nos équidos de crianza e rendemento
en Galicia, que permite:

e Emisidn preimpresa da solicitude de identificacidon de équidos, que debe existir sempre e ser
asinada polo titular/propietario do équido.

e @Gravacion dos campos obrigatorios minimos que deben constar na base de datos
autondmica (artigo 16.6 do Decreto 142/2012 de Galicia e anexo IV do Real Decreto
1515/2009).

e Asignacién automatica dun NPU (NUmero Permanente Unico) para cada animal identificado.
* Comunicacion de todos os datos recollidos @ base de datos autondmica da Conselleria do
Medio Rural e do Mar.

* Gravacion e expedicion automatica dos datos no DIE.

Esta aplicacidn informatica pode ser utilizada polos veterinarios identificadores via web ou previa
instalacidon nos seus ordenadores persoais, onde gravardn os datos precisos recollidos no acto
clinico da identificacion e que obrigatoriamente deben constar na base de datos autondmica. A
descarga de datos a esta base, farase polo veterinario identificador a través da paxina de internet
www.siregal.org no mesmo momento da identificacién se hai dispoiiibilidade de rede inaramica na
propia explotacion ou ben a posteriori, pero sempre antes de 3 dias dende a data de identificacion.

Cos datos recibidos informaticamente, a empresa CESTEL, que desenvolveu esta aplicacion
informatica, editara o DIE (elaborado previamente por unha imprenta), e o remitira
adecuadamente cuberto® a cada Colexio Veterinario provincial, desde onde se facilitara ou quedaré
a disposicion (segundo a loxistica interna que os Colexios consideren) ao veterinario identificador
para a sUa entrega ao titular/propietario solicitante.

Na practica o procedemento consistira en:

1.- O titular do équido contactard (via telefdnica, via web ou por outros medios) cun veterinario
identificador autorizado. Os propietarios/titulares de équidos disporan da relacidén dos veterinarios
identificadores e os seus enderezos e datos de contacto, que previamente consentiron que fosen
publicos, a través dos sistemas de informacion publica dos Colexios Veterinarios. Asi mesmo, a
aplicacion SIREGAL dispdn na sua paxina web un acceso publico onde se atopara esa informacion.
Esta relacién de veterinarios, coa mesma informacién publica, estara tamén dispofiible para os
usuarios nas Oficinas Agrarias Comarcais (OAC) da Conselleria do Medio Rural e do Mar.

> No DIE actualmente saen preimpresos os datos de identificacién do animal, escritos e graficos (resefia) (Seccién I do
DIE), os datos do propietario (Seccion Ill) e cando proceda os datos de administracion de medicamentos
veterinarios/aptitude para o consumo (Seccion IX).

2.- O titular do équido facilitara ao veterinario identificador os datos necesarios para a cobertura da
solicitude de identificacion do/s animal/is. Esta comunicacién de datos podera facerse por duas
vias:

a) Viatelematica a través da aplicacion SIREGAL

b) Directamente ao veterinario identificador: a maioria dos datos que deben constar na
solicitude [datos do titular/propietario, datos da explotacién e datos do animal (especie, sexo,
cor, data nacemento...)], é posible que poidan ser facilitados polo titular no primeiro contacto
co veterinario (via telefénica por exemplo), co cal este poderia acudir & explotacién o dia da
identificacidon coa solicitude totalmente cuberta. De non ser asi, en calquera caso a aplicacién
SIREGAL permite a descarga e impresion do modelo de solicitude, que debera neste caso ser
cuberto integramente de xeito manuscrito no momento da identificacion. Tamén é posible
cubrir estes datos no caso de que o veterinario leve & explotacién un ordenador portatil e unha
impresora.

O modelo de solicitude extraible de SIREGAL permite a solicitude individual dun animal ou ben
unha solicitude conxunta para varios animais.

3.- Na explotacidén, o titular/propietario debera asinar a solicitude de identificacion. Nesta
solicitude, o titular/propietario declara que:

a) Cofiece, como titular/propietario, a sua obriga de identificar o animal.

b) Consinte a cesién dos datos que constan na solicitude a ficheiros automatizados de acordo
coa Lei Organica 15/1999 de proteccion de datos de caracter persoal.

c) No caso de que o animal fora xa posuidor dun Libro de Identificacién e Sanidade Equina
(LISE) expedido anteriormente, se achegara (ou informara ao propietario, se non fora el, de
que debe achegarse) 4 Oficina Agraria Comarcal correspondente 4 explotacién onde reside
o animal, co fin da supervision da documentacidn de identificacion do animal polos Servizos
Veterinarios Oficiais (SSVVOO).

d) Todos os datos declarados son certos. Este punto é importante nos casos de explotacions
que alberguen animais de varios propietarios, de cara a posibles responsabilidades (sinistros
provocados polos animais ou outros), nas que ante un conflito o titular ou o propietario do
animal pretenderan derivar cara ao outro as responsabilidades as que tiveran que facer
fronte.

e) Que o animal con presenta ningun sistema de identificacion previa
Como se indica no punto 1.3 deste documento, debe entenderse que a decisiéon da identificacion
dun équido naqueles casos nos que non coincidan propietario e titular conta en todos os casos co

acordo do propietario, actuando o titular na suda representacién. Por precaucién, o veterinario
identificador debe informar ao titular destes extremos. No caso de que existan reticencias por

parte do titular, o que procede é que sexa o propietario do équido quen solicite e asine a solicitude
de identificacién do seu animal.

Esta mesma solicitude pode servir tamén de xustificante da actuacidon de identificacion do
veterinario ante o titular/propietario, para o cal no modelo de solicitude figura tamén a sinatura do
veterinario, de xeito que, se asi o desexa este ou llo demanda o titular/propietario, pode
preimprimir duas copias da solicitude, deixando unha en poder de ambos.

Asi mesmo, a solicitude incorpora a resefia do animal, o que posibilita a sia cobertura na
explotacién e posterior traslado da informacion a silueta en SIREGAL. Tamén seria posible a
cobertura directa da resefia a través da aplicacion SIREGAL se na explotacion o veterinario dispdn
dun ordenador portatil.

4.- O veterinario implantara o microchip inxectable no terzo anterosuperior esquerdo do pescozo,
baixo o ligamento da caluga. Previamente debera comprobar que non existe outro microchip
anteriormente implantado, e/ou que non existen signos de extraccion cirirxica deste. En_ningun
caso se implantara un microchip a un animal que xa tivera implantado outro anteriormente.

5.- O veterinario cobre en SIREGAL todos os campos necesarios e envia os mesmos via telematica.
A aplicacion dispén de filtros que obrigan a unha cobertura correcta destes datos. Asi mesmo
permite a gravacion informatica da resefia morfoloxica do animal e do punto de aplicacion do
microchip (punto obrigatorio), que seran transcritos automaticamente ao DIE.

6.- A aplicacion SIREGAL imprimira directamente os datos que constan na Seccion |. No punto (8) do
Parte A desta Seccion |, “Nome e enderezo do destinatario do documento”, figurara a persoa que
asinou a solicitude de identificacion. Tamén, sairdn preimpresos os datos da Seccién Ill (Datos do
propietario) e cando proceda da Seccion IX (Administracion de medicamentos
veterinarios/aptitude para o consumo humano).

7.- Unha vez impreso o DIE, este é remitido polo Colexio de Veterinarios da provincia
correspondente ao veterinario identificador, quen cubrira o punto (11) (selo e sinatura do
veterinario) da Parte B da Seccion | (datos de identificacion) do DIE.

8.- Antes da entrega do DIE ao titular/propietario o veterinario identificador debera xestionar a
informacion das seccions Il e IX do DIE:

a) Seccion Il (Informacidon sobre o dereito de propiedade): como xa se indicou, esta
seccion xa vira preimpresa na seccidon Ill segundo os datos que consten na solicitude de
identificacion. Se o propietario esta presente nese momento, asinard esta seccion. Se non esta
presente, o veterinario cubrird igualmente o apartado de sinatura e selo do veterinario (no
apartado“Selo da organizacién, asociacion ou servizo oficial e sinatura”_non sendo por tanto
necesario engadir nesta Seccién ningun outro selo do Colexio Oficial Veterinario ou da Xunta de
Galicia). Se o propietario non esta presente nese momento, o veterinario indicara ao titular que o
propietario debe asinar esta seccion. No apartado de “data de rexistro pola organizacion,
asociacion ou servizo oficial” anotarase a data de identificacion do animal.

b) Seccion IX (Administracion de medicamentos veterinarios): o veterinario identificador
ha debido previamente informar ao titular/propietario das distintas posibilidades en canto a
aptitude do animal para consumo humano.

- Se o titular/propietario decide que o animal non sexa destinado a consumo humano ao
final da sua vida, debera ter marcada esta opcién no modelo de solicitude de identificacidn). Esta
sinatura implica _a _inhabilitacion __para _consumo humano de xeito _permanente,
independentemente _de que o animal cambie de propietario, polo que é extremadamente
importante_que o veterinario lle_informe convenientemente para que o propietario/titular
coieza perfectamente o alcance da sua decisidn.

No DIE saira xa preimpresa a parte |l da seccion IX coa seguinte lenda “Documento de identificacion
substitutivo. Animal non destinado a sacrificio para consumo humano (asi consta na base de datos
oficial de identificacion equina)” e cubertas as columnas 12, 22 e 32 cos datos do titular/propietario
debendo este asinar na 32 columna.

O animal queda rexistrado en SIREGAL e na base de datos oficial da Xunta de Galicia como animal
NON APTO para consumo de xeito permanente.

O veterinario identificador non cubrira a Gltima cela (nome e sinatura do veterinario responsable
de conformidade co artigo 10(2) da Directiva 2001/82/CE) pois esta parte estd reservada para o
caso de administracion, en calquera momento, de substancias que inhabiliten de xeito permanente
ao animal para o consumo humano.

- Se o _titular/propietario_decide que o animal sexa destinado no futuro a consumo
humano, esta Seccidn IX quedara sen cubrir.

9.- Os datos recollidos en SIREGAL son comunicados automaticamente 4 base de datos oficial da
Xunta de Galicia, que se trasladaran tamén automaticamente 4 base de datos central no Ministerio
de Agricultura, Alimentacidon e Medio Ambiente.

Coa finalizacidn destas actuacions, o équido quedara identificado e rexistrado oficialmente.

Cémpre sinalar que de acordo co artigo 6.6 da Orde do 29 de marzo de 2010, pola que se
establecen medidas en relacion co sistema de identificacion dos équidos na Comunidade Autonoma
de Galicia, os veterinarios autorizados para a identificacion de équidos de crianza e rendemento
estan obrigados a asentar os animais identificados no libro-rexistro da explotacion equina onde
resida o animal, facendo constar os seguintes datos: data de identificacidon, nome e apelidos e
cddigo (numero de colexiado) do veterinario identificador, selo e sinatura.

3.- OUTROS ASPECTOS DE INTERESE

3.1.- SOLICITUDE DE IDENTIFICACION

O veterinario identificador entregard a solicitude orixinal asinada polo titular/propietario no
Colexio Veterinario onde estea colexiado. Neste colexio procederase ao seu arquivo e custodia.

3.2.- CAMBIOS DE PROPIETARIO

Para équidos de crianza e rendemento identificados en Galicia ou noutras Comunidades
Autonomas, esta xestion levarase a cabo nas OAC da Conselleria do Medio Rural e do Mar. Para
équidos rexistrados, os tramites de cambio de propietario realizaranse pola entidade que emitiu o
pasaporte.

O novo propietario dispén dun prazo de 30 dias habiles® desde que se produce o cambio de
propiedade para comunicar este feito 8 OAC correspondente. Para este tramite presentara na OAC
o DIE e mais a documentacién acreditativa da sta adquisiciéon (documentacion dispofiible nas OAC).

En SIREGAL constan os datos do propietario do animal no momento da identificacion. Cando
existan cambios de propietario posteriores, eses cambios non van a constar de momento en
SIREGAL de xeito automatico polo que cando os novos propietarios precisaran solicitar a emision
dun DIE duplicado ou substitutivo, deberan acreditar ante o veterinario identificador a propiedade
do animal. Para iso, presentaran a documentacion acreditativa deste feito mediante un modelo
normalizado de cambio de propiedade dispofiible nas OAC e que vira selado pola OAC onde resida
o animal.

3.3.- EMISION DUN DOCUMENTO DE IDENTIFICACION EQUINA DUPLICADO

Emitirase un duplicado cando en caso de perda ou deterioro do anterior DIE, se poda acreditar por
algin medio (lectura do microchip xeralmente) a identidade do animal.

E posible a emisién dun duplicado para équidos de crianza e rendemento tanto de équidos
identificados en Galicia (con DIE galego) como noutras CCAA (DIE das distintas CCAA). Para_a
emisidon dun duplicado dun DIE de équido rexistrado, o solicitante debe dirixirse 4 entidade que
expediu o DIE orixinal.

O titular/propietario debe pofierse en contacto cun veterinario identificador que, tras facer as
comprobacidons oportunas, realizara as xestidns para a expediciéon dun novo DIE duplicado segundo
o sistema xeral descrito neste documento. Previamente debera ter cuberto o modelo de solicitude
de emision dun documento duplicado que pode obter de SIREGAL (existen dous modelos, un
para duplicados de DIE galegos e outro para DIE doutras CCAA). Nos dous modelos, o solicitante
declara e solicita a situacién do animal respecto a sua aptitude para o consumo humano.

Posibilidades:
a) Se o animal xa figuraba na base de datos SIREGAL (e por tanto tamén no DIE orixinal) como non

apto para o consumo humano, ou figurando como apto, neste momento o titular (sexa o inicial ou
un titular posterior) decide agora que o animal sexa declarado non apto de xeito permanente, na

* E necesario lembrar que a obriga de comunicar o cambio de propietario no DIE (30 dias) é independente da obriga de
comunicacion de movementos de entrada ou saida de animais das explotacions (7 dias maximo, segundo Real Decreto
728/2007), polo que aconséllase que no caso de que o cambio de propietario signifique tamén un cambio de explotacién
equina, ambas xestidns se fagan na OAC no mesmo prazo (7 dias).

solicitude de duplicado sinalara esta opcion.

No DIE duplicado saira xa preimpresa a parte |l da seccion IX coa lenda: “Animal non destinado a
sacrificio para consumo humano (o titular ten solicitado non destinar o animal a sacrificio para
consumo humano e asi consta na base de datos oficial de identificacion equina”. Saen tamén
preimpresas as columnas 12, 22 e 32 desta parte debendo o titular actual asinar na columna 32.

Tanto en SIREGAL como na base de datos da Xunta de Galicia o animal permanece marcado como
NON APTO para consumo de xeito permanente.

b) Se o animal figuraba en SIREGAL como apto para o consumo e o solicitante de duplicado solicita
gue continve sendo apto (a partir dun periodo de suspension de aptitude de 6 meses), na solicitude
de duplicado sinalara esta opcion.

Neste caso, SIREGAL lanza unha mensaxe na que se indica ao veterinario solicitante que a emisiOn
do DIE duplicado queda retida ata que se realicen as comprobacidns oportunas. Nesta mensaxe
inférmase de que é preciso que o titular acredite ante os servizos veterinarios oficiais da OAC a
situacion do animal respecto ao consumo humano, no prazo legal de 30 dias a contar desde a data
de solicitude.

= A OAC correspondente @ explotaciéon onde resida actualmente o animal recibird de
SIREGAL via e-mail a existencia da solicitude de duplicado con solicitude de suspensién de
6 meses, e achegara a seguinte informacion: NPU / N2 microchip / Nome e apelidos do
solicitante / Cédigo REGA da explotacién de residencia do animal.

* |nformaticamente marcase en SIREGAL como animal NON APTO CON SUSPENSION.

= A OAC realiza as comprobacién oportunas achegadas polo titular do animal e via e-mail
comunica a SIREGAL (siregal@siregal.org) se finalmente o animal se considera NON APTO
CON SUSPENSION de 6 meses ou ben NON APTO de xeito permanente.

= Segundo o resultado final, emitirase o DIE duplicado coa informacion preimpresa que
corresponda: se finalmente segundo as comprobacidns feitas na OAC, o animal é non apto
de xeito permanente sairdn preimpresas a parte | e Il da seccién IX do DIE; se finalmente o
animal é apto cun periodo de suspensidn de 6 meses sairan preimpresas a parte | e a
parte lll da seccién IX do DIE.

= En SIREGAL actualizase a informacién necesaria: ou ben continia marcado como NON
APTO CON SUSPENSION ou ben se cambia a NON APTO de xeito permanente.

= Na OAC igualmente modificaranse na base de datos da Xunta de Galicia estes datos
segundo a situacidén final do animal.

= No seu caso, transcorridos os 6 meses do periodo de suspensién, automaticamente en
SIREGAL cambiarase a situacién a APTO PARA CONSUMO, informacién que sera reflectida
igualmente na base de datos da Xunta de Galicia.

Na seccion | de identificacion actualizaranse os datos de identificacion escritos e graficos (resefia) e
no apartado (11) (Sinatura e selo do veterinario identificador (ou da autoridade competente)) que
sairdn preimpresos cos datos do veterinario que tramita a emisién do duplicado, este selara e

asinard. Asi mesmo na data (apartado (9) figurard a data na que se emite este duplicado.

O veterinario recibira o DIE duplicado polo sistema normal. Este novo DIE é idéntico ao orixinal coa
Unica diferenza de que na portada do mesmo figura a lenda “DUPLICADO DO DOCUMENTO DE
IDENTIFICACION EQUINA” que xa vird preimpreso desde a imprenta. No caso de que se trate de
duplicados doutras CCAA, emitirase un DIE duplicado de crianza e rendemento galego no que se
conservara o NPU orixinal do animal.

Se despois da emisiéon do documento duplicado aparecera o DIE orixinal, o propietario debera
achegarse 4 OAC cos dous DIE (orixinal e duplicado) para regularizar esta situacion.

No caso de que a emisién dun duplicado se deba a un deterioro do DIE orixinal, o veterinario
indicard ao solicitante que deberd achegarse & OAC cos dous DIE (deteriorado e novo) para que os
servizos veterinarios oficiais xestionen esa incidencia.

3.4.- EMISION DUN DOCUMENTO DE IDENTIFICACION SUBSTITUTIVO
Emitirase un DIE substitutivo cando:

- en caso de perda ou deterioro non se poda acreditar por ningin medio a identidade do
animal, independentemente de que o équido puidera ser un équido rexistrado®.

- no caso de que o veterinario identificador confirme a extraccion dun transpondedor previo
e non se poda acreditar a identidade do mesmo.

O propietario debe pofierse en contacto cun veterinario identificador que, tras facer as
comprobacidns oportunas, realizard as xestiéns para a expedicién dun novo DIE substitutivo
segundo o sistema xeral descrito neste documento. Previamente debera ter cuberto o modelo de
solicitude de emisidn dun documento substitutivo que pode extraer de SIREGAL.

Polo tanto, co procedemento de identificacidon habitual descrito neste documento, se lle asignara
un novo NPU, como se se tratase dun novo animal, posto que non é posible cofiecer a identidade
previa do mesmo e introduciranse todos os datos do animal a través de SIREGAL. O veterinario
identificador gravara a informacion de expedicion dun DIE substitutivo e marcard en calquera caso
ao animal como non apto para o consumo humano.

O veterinario debe informar ao titular/propietario que o animal en ese momento gueda
declarado como non apto para consumo humano de xeito permanente independentemente de
que o animal cambie de propietario no futuro e que asi consta na base de datos autondmica.
Neste caso non hai posibilidade de reverter esta situacion.

O DIE substitutivo saird xa preimpreso na parte | da seccion IX do DIE e a parte |l, esta coa seguinte

* 0s documentos substitutivos os emite en calquera suposto a entidade emisora para équidos de crianza e rendemento
da Comunidade Auténoma onde resida o équido, polo tanto eses animais ainda que supostamente pertenceran a una raza
pura ou entidade de competicion (foran équidos rexistrados), a efectos de identificacion oficial pasan a ser considerados
como de crianza e rendemento e polo tanto se lles expedird un DIE segundo o procedemento xeral deste documento a
través dos veterinarios identificadores autorizados. O animal podera ser inscrito, se asi o desexa o seu propietario no libro
xenealdxico que se trate pero seguird identificado oficialmente cun DIE de crianza e rendemento.

lenda “Documento de identificacion substitutivo. Animal non destinado a sacrificio para consumo
humano (asi consta na base de datos oficial de identificacion equina)” e cubertas as columnas 12, 22
e 32, debendo asinar o titular actual na 32 columna.

O animal queda rexistrado en SIREGAL e na base de datos da Xunta de Galicia como documento
substitutivo e marcado como NON APTO para consumo de xeito permanente.

Na seccion | de identificacidén actualizaranse os datos de identificacién escritos e graficos (resefia) e
no apartado (11) (Sinatura e selo do veterinario identificador (ou da autoridade competente)) que
sairan preimpresos cos datos do veterinario que tramita a emisién do duplicado, este selard e
asinara. Asi mesmo na data (apartado (9) figurara a data na que se emite este duplicado.

O veterinario recibira o DIE substitutivo polo sistema habitual. Este novo DIE e idéntico ao orixinal
coa Unica diferenza que na portada do mesmo figura o texto “DOCUMENTO DE IDENTIFICACION
EQUINA SUBSTITUTIVO”, que xa vira preimpreso da imprenta.

Se despois da emisién do documento substitutivo aparecera o suposto DIE orixinal, o propietario
debe achegarse 4 OAC cos dous DIE (orixinal e substitutivo). Na OAC invalidarase o DIE orixinal
cruzando a primeira paxina completa co texto “INVALIDADO POR EMISION DUN SUBSTITUTIVO” e
reterase o mesmo na OAC, xa que para ese animal xa foi tramitada unha nova identidade.

Compre informar que no caso de emision dun documento substitutivo, ao non poder comprobar a
identidade do animal, a todos os efectos tratase dun animal novo polo que SIREGAL asignara
sempre un novo NPU a ese équido, ainda que o propietario manifeste cofiecer o NPU inicial do
mesmo.

3.5.- XESTION DA IDENTIFICACION EN ANIMAIS CON LISE

A Conselleria do Medio Rural e do Mar decidiu expedir igualmente un DIE, acorde coa normativa
vixente, a todos aqueles animais que xa dispuxeran dun LISE expedido polas OAC con anterioridade
a entrada en vigor da actual normativa de identificacién (1 de xullo de 2009).

Nestes casos por tanto, a identificacion rexerase segundo a pauta xeral descrita neste
documento: implantacion do microchip e expedicion dun DIE novo.

O veterinario identificador debe informar ao titular/propietario de que debe pasar pola OAC
correspondente co LISE antigo e mais o DIE co fin de supervisar a documentacién de identificacion
do animal polos servizos veterinarios oficiais. Na OAC procederdn a invalidacién do LISE antigo; se
neste non existen anotacions de interese, o LISE sera retido na OAC; se existen anotacidéns de
interese (vacinacidons ou outras), sera devolto ao titular/propietario unha vez invalidado.

O NPU vilido do animal sera o xerado pola aplicacién SIREGAL coa codificacion 724911..., porén e

so a efectos de arquivo e trazabilidade dos animais, na aplicacion gravarase, no campo NPU-LISE,
tamén a codificacion antiga que posuira (codificacion 724CRU...).

3.6.- XESTION DA IDENTIFICACION EN ANIMALES XA IDENTIFICADOS CON LISE E MAIS MICROCHIP
OU SO CON MICROCHIP

Podemos atoparnos con varios supostos:

a) Para animais identificados con microchip e LISE antes do 1 de xullo de 2009 (data de entrada en
vigor do Regulamento (CE) 504/2008 sobre identificacion equina), non sera necesaria a expedicion
dun novo DIE ; por tanto estes animais conservaran o michochip que porten e o LISE que lles foi
expedido no seu momento polos Servizos Veterinarios Oficiais.

Nestes casos o veterinario identificador deberd unicamente indicar ao titular/propietario que
debe achegarse @ OAC correspondente 4 explotacion onde resida o animal co fin de incorporalo 3
base de datos galega de identificacion equina.

b) Os animais identificados con microchip e LISE con posterioridade ao 1 de xullo de 2009,
conservaran o microchip que porten pero deberaselles expedir novo DIE, segundo o
procedemento xeral indicado neste documento.

c) Igualmente, se existira un animal identificado con anterioridade a esa data unicamente con
microchip e sen LISE, conservara ese microchip e se lle expedira un DIE segundo o procedemento
xeral.

d) No caso de que un animal identificado con LISE e microchip antes do 1 de xullo de 2009, perdera
o LISE, ante a imposibilidade de expedirlle actualmente a través de SIREGAL un LISE duplicado, o
titular /propietario debera solicitar a emisién dun DIE polo procedemento xeral deste documento.
Se cofiece o NPU anterior que constaba no LISE perdido, coa codificacién 724CRU ou 7249171,
deberd indicalo no apartado correspondente da solicitude de expedicién do DIE.

Indicardselle ao titular/propietario que se aparecera o LISE vello, deberia achegalo @ OAC para facer
as xestidns indicadas anteriormente nestes casos.

3.7.- XESTION DE ANIMAIS IDENTIFICADOS PREVIAMENTE CON LIBRO DE IDENTIFICACION
CABALLAR (LIC)

Ainda que no seu dia a Conselleria do Medio Rural e do Mar realizou actuacidons encamifiadas a
adecuar a Decision 2000/68/CEE os LICs emitidos pola Real Federacion Hipica Espafiola ou as suas
filiais en cada Comunidade Auténoma, incorporando un anexo coa Seccién IX de administracion de
medicamentos veterinarios, e asignando un numero de rexistro individual conforme a codificacion
determinada naquel momento para os équidos de crianza e rendemento (724CRU...), estes
documentos de identificacion non seran considerados validos, por non estar estas entidades
recofiecidas como organismos emisores de documentos de identificacion e non dispor de UELN.
Ademais estes documentos expedidos polas Federaciéns Hipicas non son recofiecidos como
documentos de identificacion oficial no resto do Estado.

> Nestes casos, o propietario/titular debe pasar pola OAC onde comprobaran os rexistros existentes dese animal nas
bases de datos da Conselleria do Medio Rural e do Mar, e reflectiran no modelo de solicitude de identificacion o NPU que
o animal posuira anteriormente.

Polo tanto, os titulares/propietarios de équidos que dispofian destes documentos deberan solicitar
aos veterinarios autorizados a emisiéon dun novo DIE, sendo identificados cun inxectable
electrénico (se non o tiveran xa), asignandoselles un novo NPU e incluindo os seus datos na base de
datos de SIREGAL. No caso de que o LIC fora validado no seu dia pola CMR, figurara na base de
datos o NPU antigo (724CRU...) a efectos de trazabilidade e arquivo. No seu caso, o anterior LIC
quedara en poder do titular/propietario do animal.

Unicamente a efectos informativos, compre indicar que postos en contacto co Ministerio de
Agricultura, Alimentacidon e Medio Ambiente e coa Federacidn Hipica Galega, informaron de que as
Federaciéns Hipicas, entidades emisoras dos LIC, non se van a constituir no futuro en entidades
emisoras de documentos oficiais de identificacion equina, ainda que van a seguir expedindo o LIC
como documento de tenza obrigatoria para a asistencia aos concursos hipicos por eles promovidos.
Polo tanto, estes animais posuiran un DIE expedido segundo o procedemento xeral a través dos
veterinarios identificadores autorizados como équidos de crianza e rendemento e un LIC no caso de
gue desexen participar nesas competicions hipicas.

3.8.- OUTROS SISTEMAS DE IDENTIFICACION

Como xa se indica no punto 1, de ambito de aplicaciéon deste documento, coOmpre recordar que a
Conselleria do Medio Rural e do Mar, ten habilitado un sistema de identificacién equina con crotal
auricular electrénico que sera subministrado nas OAC aos solicitantes e que s6 sera aplicado a
équidos destinados a abasto antes dos 15 meses de idade e nados en explotacidons de producion
e reproducion de carne. Este sistema € un sistema perfectamente legal como identificacion oficial
segundo a normativa vixente.

3.9.- DILIXENCIADO E REVALIDACION DOS DIE

Como informacion adicional comunicase que non é necesario o dilixenciado inicial do DIE e a sua
revalidacion bianual polos Servizos Veterinarios Oficiais nas OAC. Tampouco serd necesaria a
revalidacion bianual do resto de pasaportes doutras entidades emisoras (équidos rexistrados ou
équidos de crianza e rendemento doutras Comunidades Auténomas).

3.10.- INFORMACION SOBRE DOCUMENTACION DE MOVEMENTO DOS EQUIDOS.

Os animais correctamente identificados segundo este documento poderdan moverse polo
territorio da_Comunidade Auténoma de Galicia co “documento de identificaciéon equina” (DIE,
pasaportes de équidos rexistrados) como Unico documento identificativo e de acompafiamento,
e non precisaran por tanto de acompanarse da Guia de Orixe e Sanidade Pecuaria.

Cando se despracen (ben para vida ou ben para matadoiro directamente ou previo paso por
mercado, explotacion de trato ou cebadeiro) féra de Galicia, ou entren en Galicia con calquera
destino, nun movemento nacional, deberan ademais de dispor da documentacion de identificacion
equina, da correspondente autorizacion sanitaria oficial de movemento (Guia de Orixe e Sanidade
Pecuaria xeralmente).

Cando o movemento de entrada ou saida de Galicia sexa en relacién con outro pais membro da
Unidn Europea, os animais deberan ir acompafados do documento de identificacion equina e do
certificado sanitario para movemento intracomunitario que lle expediran no servizo veterinario
oficial de orixe.

Porén, os équidos de abasto de menos de 12 meses nados en explotacions de producién e
reproducién para producién de carne que se trasladen con destino directo a matadoiro, poderdn
moverse sen dispor do DIE, e unicamente precisardan a correspondente autorizacion oficial de
traslado na que constaran polo menos os 15 ultimos dixitos do microchip e o seu NPU.

3.11.- INFORMACION SOBRE MORTE DOS EQUIDOS

No caso de sacrificio dos équidos nun matadoiro ou ben no caso de morte accidental nunha
explotacidn, os responsables dos matadoiros ou das industrias de transformacién de subprodutos
onde cheguen os cadaveres dos animais mortos en explotacion, procederan a comunicar a baixa
destes animais a Direccion Xeral de Producion Agropecuaria (DXPA) ca Conselleria do Medio Rural e
do Mar para a incorporacion dos datos da morte na base de datos autondmica.

Esta establecido con estes axentes, un dispositivo para a invalidacion e destrucion tanto dos
microchips como dos DIE que posuiran estes animais.

No caso de que se trate de équidos rexistrados ou de crianza e rendemento identificados noutras
comunidades autonomas, desde a DXPA comunicaranse estas baixas as entidades que emitiron esa
documentacion de identificacién.

No caso de équidos que desaparezan (ataques de lobo, équidos dos que non se puido recoller o
cadaver (accidentados en zonas inaccesibles) ou équidos identificados sacrificados na
explotacidn, o propietario, nun prazo de 30 dias naturais, debe notificar a baixa do animal na OAC
correspondente 4 explotacidon na que estea localizado, presentando o DIE. No caso de équidos
identificados sacrificados na explotacion para autoconsumo, o titular debe entregar tamén o
transpondedor recuperado.

3.12.- MODIFICACION DA RESENA

Cando fora necesaria ao longo do tempo de vida do animal, a modificacién da resefia no DIE, a
consecuencia de modificacidns na fisonomia do équido (cambios de cor, marcas corporais, etc...),
estd previsto que sexa posible trasladar esas modificacions ao DIE polo veterinario que as constate
(que non ten por que ser o veterinario identificador que realizou a identificacion inicial).

O procedemento consiste en:

O veterinario identificador que realice a modificaciéon anotara na Parte B da Seccién | o seguinte
texto: “Modificacion de resefia en paxina 34”.

O veterinario gravara a nova resefia na aplicacion SIREGAL e recibira unha pegatina dunha nova

Seccidn | que debera pegar na paxina 34 (“Outras anotacions”). Esta pegatina serd asinada, datada
e selada polo veterinario actuante.

As modificacions producidas no DIE deberan ser tamén actualizadas informaticamente en SIREGAL.
3.13.- IDENTIFICACION DE EQUIDOS REXISTRADOS

Na introducién deste documento indicase claramente que é de aplicacién exclusivamente para os
équidos de crianza e rendemento que se identifiguen na Comunidade Autéonoma de Galicia,
mentres que para os équidos rexistrados, son as entidades de identificacion autorizadas
(xeralmente as responsables do libro xenealdxica da raza), as competentes nesta materia.

A data de hoxe, seguen sen estar resoltos alglns aspectos da xestion da identificaciéon dos équidos
rexistrados e sobre todo aqueles que pertencen a razas que non dispofien de libro xenealdxico
e/ou persoal técnico propio en Espafia, o que dificulta enormemente as xestions de identificacion.

A nivel do Ministerio de Agricultura, Alimentacién e Medio Ambiente se ten realizado xestions para
o intercambio de informacién a nivel informdtico desde as entidades emisoras de équidos
rexistrados e o Ministerio, onde radica a base de datos estatal de équidos residentes en Espaiia.
Porén, respecto aos documentos de identificacion, a postura do Ministerio é que esta xestion debe
ser resolta exclusivamente polas propias entidades emisoras.

Podemos atopar varias situaciéns:

a) Se un équido rexistrado foi identificado conforme & lexislacidn vixente anterior @ publicacién
do Regulamento (CE) 504/2008 (en vigor desde o 1 de xullo de 2009), considérase adecuadamente
identificado a dia de hoxe, polo que non deberia realizar ningunha xestién de actualizacién. A
variabilidade de documentacion expedida ata a data polas entidades emisoras e grande polo que
seria necesario valorar a documentacién caso por caso nos servizos veterinarios oficiais.

b) Se o animal foi identificado con anterioridade a esa data pero o seu pasaporte non é acorde
coa citada normativa vixente anterior ao Regulamento (CE) 504/2008, pode ter duas posibilidades
en orde preferente:

19) Contactar coa entidade que o emitiu para que lle indiquen como debe proceder para
adecuarse a normativa actual.

29) Decidir identificar oficialmente o seu animal como de crianza e rendemento, para o cal
seguiria o procedemento xeral deste documento. Ese animal quedaria a todos os efectos e
de por vida considerado como un équido de crianza e rendemento. A posibilidade de que
ese animal posuira outra documentacion (certificado xenealdxico, probas xenéticas ou
outros) acreditativa da pureza da sua raza é unha competencia da entidade competente
no libro xenealdxico da mesma. O veterinario identificador antes da entrega do DIE ao
solicitante anotara:

DOCUMENTO INFORMATIVO SOBRE A IDENTIFICACION EQUINA PARA O CONSELLO GALEGO DE COLEXIOS VETERINARIOS 16



- Na paxina 1 a lenda: “Ver paxina 34”.

- Na paxina 34 a lenda: “Este DIE esta vinculado a un pasaporte para équidos de
raza........ (indicar) con numero....(indicar)......... Ambos documentos deberan
acompafar ao animal no caso do seu envio a sacrificio en matadoiro

3.14.- MODIFICACION DE DATOS

A través de SIREGAL é posible a modificacion dos datos gravados nesa aplicacidon polos veterinarios
identificadores debido a erros de transcricidn.

= Se se trata de datos de importancia menor (equivocacién de macho por femia, castrado ou
non, etc...), serd posible realizalos directamente na propia aplicacion.

= Se se trata da correccién sobre os cddigos de microchip, deberase utilizar un modelo
normalizado especifico extraible de SIREGAL

= Se se trata de datos de gran trascendencia, concretamente o cambio de un animal marcado
con NO APTO PARA CONSUMO de xeito permanente, para marcalo como APTO PARA
CONSUMO, debera utilizarse un modelo normalizado de solicitude extraible de SIREGAL que
debe ser asinado polo propietario/titular e mais polo veterinario identificador e que tras a
autorizacion expresa dos servizos veterinarios oficiais, s60 poderd realizarse nun prazo
improrrogable maximo de 10 dias desde a recepcién do DIE polo propietario/titular.

E condicidn indispensable para realizar a reversién de NON APTO a APTO que o animal tefia
permanecido na_explotacidon onde fora identificado e que non existiran cambios de
propietario ou titular do mesmo.

As correccidons de datos admitidas, serdn trasladadas tanto a SIREGAL como & base de datos da
Xunta de Galicia.

No caso de que calquera correccidén se solicite despois da emisién do DIE erréneo inicial, estes

cambios implicardan a emisidn dun novo DIE que seria remitido ao veterinario contra entrega do
anterior DIE erréneo.

